
15 -ാം കേരള നിയമസഭ

16 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1405 03-02-2026 - ൽ മറുപടിയ്ക്

ചോദ്യം ഉത്തരം

ശ്രീ എം രാജഗോപാലൻ,
ശ്രീ . കെ .ഡി .പ്രസേനൻ ,

ശ്രീ. കെ. ആൻസലൻ

ശ്രീ. പി.എ.മുഹമ്മദ് റിയാസ്
(പൊതുമരാമത്ത്-വിനോദസഞ്ചാര വകുപ്പ് മന്ത്രി)

(എ)

2024 മുതൽ കേരളത്തിലെത്തിയ വിനോദ
സഞ്ചാരികളുടെ കണക്ക് കേരള ടൂറിസം മേഖലയുടെ
വളര്‍ച്ചയെ സൂചിപ്പിക്കുന്നതായി
വിലയിരുത്തിയിട്ടുണ്ടോ;

(എ) 2024 വർഷത്തിലെ കേരളത്തിലെ വിനോദസഞ്ചാര
സന്ദർശനങ്ങളുടെ എണ്ണത്തിൽ മുൻവർഷങ്ങളെ

അപേക്ഷിച്ച് ക്രമാനുഗതമായ വർദ്ധനവ് വന്നിട്ടുണ്ട്.
മേൽ കണക്കുകൾ ടൂറിസം മേഖലയുടെ വളർച്ചയെ
സൂചിപ്പിക്കുന്ന ഘടകങ്ങളിൽ ഒന്നായി

അനുമാനിക്കാവുന്നതാണ്. 2019 മുതൽ 2024
വരെയുള്ള ആഭ്യന്തര വിദേശ വിനോദസഞ്ചാര
സന്ദർശനങ്ങളുടെ സ്ഥിതി വിവര കണക്കുകൾ

ഇതോടൊപ്പം അനുബന്ധം 1 ഉള്ളടക്കം ചെയ്തിട്ടുണ്ട്.

(ബി)

ഒരു സീസണല്‍ വിനോദ സഞ്ചാര കേന്ദ്രം എന്ന
നിലയില്‍ നിന്നും പൂര്‍ണ്ണവര്‍ഷ വിനോദ സഞ്ചാര
ലക്ഷ്യ സ്‌ഥാനമായി കേരളം മാറിയിട്ടുണ്ടോയെന്ന്
വ്യക്തമാക്കാമോ;

(ബി) കോവിഡാനന്തരമുള്ള 2023, 2024, 2025
വർഷങ്ങളിലെ മാസംതോറും ഉള്ള ആഭ്യന്തര

വിനോദസഞ്ചാര സന്ദർശനങ്ങളുടെ എണ്ണം

പരിശോധിക്കുമ്പോൾ വർഷത്തിൽ ഭേദപ്പെട്ട

നിലയിൽ ആഭ്യന്തര ടൂറിസ്റ്റ് സന്ദർശനങ്ങൾ

ഉള്ളതായി കാണുന്നു. ഈ കണക്കുകൾ ആഭ്യന്തര

സഞ്ചാരികളുടെ കാര്യത്തിൽ, ഒരു സീസണൽ

വിനോദസഞ്ചാര കേന്ദ്രം എന്ന നിലയിൽ നിന്നും
പൂർണ്ണവർഷ വിനോദസഞ്ചാര ലക്ഷ്യസ്ഥാനമായി

കേരളം ഒരു പരിധിവരെ മാറിയിട്ടുണ്ടെന്ന്

കാണിക്കുന്നു. മാസം തോറുമുള്ള വിദേശ ആഭ്യന്തര

ടൂറിസ്റ്റ് സന്ദർശനങ്ങളുടെ വിവരങ്ങൾ അനുബന്ധം 2
ആയി ഉള്ളടക്കം ചെയ്തിട്ടുണ്ട്.

(സി) കോവിഡ് കാലഘട്ടത്തിന് മുന്‍പും ശേഷവുമുള്ള
വിദേശ-ആഭ്യന്തര സഞ്ചാരികളുടെ എണ്ണത്തിലുള്ള

വ്യത്യാസം വിലയിരുത്തിയിട്ടുണ്ടോ; എങ്കില്‍
വിശദമാക്കാമോ;

(സി) കോവിഡ് കാലഘട്ടത്തിന് മുൻപും ശേഷവും ഉള്ള
ആഭ്യന്തര വിനോദസഞ്ചാര സന്ദർശനങ്ങളുടെ

കണക്കുകൾ താരതമ്യം ചെയ്യുമ്പോൾ 2019
അപേക്ഷിച്ച് 2024 ഇൽ 21.01% അധിക വളർച്ചാ
നിരക്ക് ആണ് രേഖപ്പെടുത്തിയിട്ടുള്ളത്. കോവിഡിന്റെ
ആഘാതം മറികടന്ന് ആഭ്യന്തര വിനോദ സഞ്ചാര
സന്ദർശനങ്ങളുടെ എണ്ണം ചരിത്രത്തിലെ തന്നെ

ഉയർന്ന നിലയിലേക്ക് എത്തിയതായി കണക്കുകൾ
സൂചിപ്പിക്കുന്നു.

വിദേശ വിനോദസഞ്ചാര സന്ദർശനങ്ങളുടെ

കണക്കുകൾ പരിശോധിക്കുമ്പോൾ

കോവിഡാനന്തരമുള്ള 2022, 2023, 2024, 2025
വർഷങ്ങളിൽ വിദേശ വിനോദസഞ്ചാര

സന്ദർശനങ്ങളിൽ ക്രമാനുഗതമായ വർദ്ധനവ്

വന്നിട്ടുണ്ട്. വിദേശ വിനോദ സഞ്ചാര

സന്ദർശനങ്ങളുടെ കാര്യത്തിൽ കേരള ടൂറിസം
തിരിച്ചു വരവിന്റെ പാതയിൽ ആണെന്നാണ്

കണക്കുകൾ സൂചിപ്പിക്കുന്നത്. 2026 വർഷത്തോടെ

വിദേശ വിനോദസഞ്ചാര സന്ദർശനങ്ങളുടെ എണ്ണം
കോവിഡ് കാലഘട്ടത്തിന് മുൻപത്തേതിന്

സമാനമായ സ്ഥിതി കൈവരിക്കുമെന്ന്

പ്രതീക്ഷിക്കുന്നു.

2019 മുതൽ 2024 വരെയുള്ള ആഭ്യന്തര/ വിദേശ
വിനോദസഞ്ചാര സന്ദർശനങ്ങളുടെ സ്ഥിതി വിവര
കണക്കുകൾ ഇതോടൊപ്പം അനുബന്ധം 1 ഉള്ളടക്കം
ചെയ്തിട്ടുണ്ട്.

(ഡി) ഏതെല്ലാം സംസ്ഥാനങ്ങളില്‍ നിന്നുമാണ് വിനോദ
സഞ്ചാരികള്‍ കേരളത്തിലെത്തുന്നത് എന്നത്
വെളിപ്പെടുത്താമോ; വിദേശ രാജ്യങ്ങളില്‍ നിന്നുള്ള
സന്ദര്‍ശകരെ സംബന്ധിച്ച വിലയിരുത്തല്‍

വിശദമാക്കാമോ;

(ഡി) 2024 ലെ മൊത്തം ആഭ്യന്തര വിനോദ സഞ്ചാര
സന്ദർശനങ്ങളിൽ 68.65% കേരളത്തിൽ

നിന്നായിരുന്നു. കേരളത്തിന് പുറമേ, തമിഴ്നാട്

(10.52%), കർണാടക (6.22%), മഹാരാഷ്ട്ര

(3.37%), ആന്ധ്രപ്രദേശ് (1.95%), ഗുജറാത്ത്

(1.38%), ഡൽഹി (1.32%), തെലങ്കാന (1.12%),
ഉത്തർപ്രദേശ് (0.92%), പശ്ചിമ ബംഗാൾ (0.80%)
എന്ന ഒൻപത് സംസ്ഥാനങ്ങൾ ചേർന്ന് 2024-ലെ
കേരളത്തിലെ മൊത്തം ആഭ്യന്തര വിനോദ സഞ്ചാര
സന്ദർശനങ്ങളുടെ ഏകദേശം 27.6% സംഭാവന
നൽകി.

2024-ൽ കേരളത്തിലേക്ക് എത്തിയ വിദേശ വിനോദ
സഞ്ചാര സന്ദർശനങ്ങളിൽ ഏറ്റവും കൂടുതൽ

സംഭാവന നൽകിയ രാജ്യം യുണൈറ്റഡ് കിംഗ്‌ഡം
ആയിരുന്നു. മൊത്തം വിദേശ സഞ്ചാര

സന്ദർശനങ്ങളിൽ 14.55% യുണൈറ്റഡ്

കിംഗ്‌ഡത്തിൽ നിന്നായിരുന്നു. ഇതിന് പിന്നാലെ
യുഎസ്എ (13.33%), ജർമ്മനി (6.24%), ഫ്രാൻസ്
(6.12%), മലേഷ്യ (5.55%), ഒമാൻ (5.20%),
ഓസ്ട്രേലിയ (4.32%), മാലിദ്വീപുകൾ (4.10%), സൗദി
അറേബ്യ (4.05%), യുഎഇ (3.35%) കാനഡ
(2.32%) എന്നീ രാജ്യങ്ങൾ മുൻനിര സ്ഥാനങ്ങൾ

കൈവരിച്ചു. ഈ പതിനൊന്ന് രാജ്യങ്ങൾ ചേർന്ന്
2024-ലെ കേരളത്തിലെ മൊത്തം വിദേശ വിനോദ

സഞ്ചാര സന്ദർശനങ്ങളുടെ ഏകദേശം 69.13%
ആണ് സംഭാവന നൽകിയത്.

കേരളം സന്ദർശിച്ച, സംസ്ഥാനം തിരിച്ചുള്ള /രാജ്യം
തിരിച്ചുള്ള ആഭ്യന്തര വിദേശ വിനോദ സഞ്ചാര
സന്ദർശനങ്ങളുടെ വിവരങ്ങൾ ഇതോടൊപ്പം

അനുബന്ധം 3 ആയി ഉള്ളടക്കം ചെയ്തിട്ടുണ്ട്.

(ഇ)
വിദേശ, ആഭ്യന്തര സഞ്ചാരികളുടെ സാന്നിദ്ധ്യം
ഏതൊക്കെ മേഖലകളെയാണ് കൂടുതല്‍
ശക്തിപ്പെടുത്തുന്നത് എന്നത് സംബന്ധിച്ച പഠനങ്ങള്‍
നടന്നുവരുന്നുണ്ടോയെന്ന് വ്യക്തമാക്കാമോ?

(ഇ) കേരളത്തിന്റെ സാമ്പത്തിക മേഖലയെ

ശക്തിപ്പെടുത്തുന്നതാണ് ടൂറിസം മേഖല. പ്രാദേശിക-
തൊഴിൽ-സമ്പദ് വ്യവസ്ഥ എന്നിവയെ

ശക്തിപ്പെടുത്തുന്ന ഒന്നായി ടൂറിസം മാറി. ടൂറിസം
മേഖലയിലെ നിക്ഷേപം കേരളത്തിന്റെ വ്യവസായ
മേഖലയ്ക്കും മുതൽകൂട്ടായി മാറും.

സെക്ഷൻ ഓഫീസർ

